
სსიპ სივრცითი და ქალაქთმშენებლობითი განვითარების სააგენტოს 

ასლი: სსიპ ლ. საყვარელიძის სახელობის დაავადებათა კონტროლისა და 
საზოგადოებრივი ჯანმრთელობის ეროვნული ცენტრს

სსიპ გარემოსდაცვითი ინფორმაციისა და განათლების ცენტრს

თქვენი 2024 წლის პირველი მაისის №03/590 წერილის (სააგენტოში რეგისტრაციით №4557) პასუხად, 
რომელიც ეხება სტრატეგიული გარემოსდაცვითი შეფასების სკოპინგის დასკვნის მიღების მიზნით, 
დუშეთის მუნიციპალიტეტის სოფელი ჭოპორტის, სოფელი ახატანის ადმინისტრაციული ერთეულების 
სოფლებისა და მათი მიმდებარე ტერიტორიების სივრცითი დაგეგმარების გეგმის კონცეფციის სკოპინგის 
განცხადების წარმოდგენას, გაცნობებთ შემდეგს:

„გარემოსდაცვითი შეფასების კოდექსის“ 24-ე მუხლის თანახმად, დამგეგმავი ორგანო შეძლებისდაგვარად 
ადრეულ ეტაპზე, მაგრამ არაუგვიანეს სტრატეგიული დოკუმენტის კონცეფციის ან სამუშაო ვერსიის 
მომზადებისა, სკოპინგის დასკვნის გაცემის მიზნით მიმართავს სააგენტოსა და საქართველოს 
ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის 
სამინისტროს სკოპინგის განცხადებით, რომელსაც თან ერთვის სტრატეგიული დოკუმენტის კონცეფცია 
ან სამუშაო ვერსია (როგორც მატერიალური, ისე ელექტრონული ფორმით). თქვენ მიერ წარმოდგენილი 
სკოპინგის ანგარიშის თანახმად, დამგეგმავ ორგანოს წარმოადგენს დუშეთის მუნიციპალიტეტის მერია, 
შესაბამისად, აღნიშნული საკითხი საჭიროებს დაზუსტებას.

გარემოსდაცვითი შეფასების კოდექსის 24-ე მუხლის მე-2 ნაწილის თანახმად, სკოპინგის განცხადება უნდა 
მოიცავდეს სტრატეგიული დოკუმენტით გათვალისწინებული ღონისძიებების შესაძლო 
ალტერნატივების ზოგად აღწერას, ინფორმაციას გარემოზე შესაძლო ზემოქმედების სახეების შესახებ, 
რომლებიც დაექვემდებარება შესწავლას და სგშ-ის ანგარიშში ასახვას, ასევე სტრატეგიული დოკუმენტის 
სხვა სტრატეგიულ დოკუმენტთან მიმართებას, რაც არ არის წარმოდგენილი.

წარმოდგენილი სივრცითი დაგეგმარების გეგმის კონცეფციის თანახმად, გათვალისწინებულია სამი 
გეგმარებითი არეალის (გდგ) (16, 19 და 33 ჰექტარი) გამოყოფა და სატრანსპორტო დერეფნების 
განვითარება. დოკუმენტაციაში არ არის განხილული სტრატეგიული დოკუმენტის მიზნები, რომლებიც 
მოიცავს გეგმარებით ერთეულში არსებული ქაოტური განაშენიანების დარეგულირებას (მათ შორის 
სათანადო კომუნალური სისტემის მოწყობას არსებული და სამომავლო განაშენიანებისთვის), წყლის 
რესურსების დაცვას, სასოფლო-სამეურნეო მიწებზე არსებული ზეწოლის შემცირებას - მისაღწევ 
ღონისძიებებს. კონცეფციის თანახმად, გარკვეული საკითხები დამუშავების პროცესშია, ამასთან 

სკოპინგის ანგარიშის თანახმად, სტრატეგიული დოკუმენტის მიხედვით გეგმარებითი ერთეულისთვის 
შესაბამისი ზონირება და სამშენებლო შეზღუდვები მუშავდება, ხოლო პროექტის შემდეგ ეტაპზე 
დამუშავდება დასახლებული პუნქტებში წარმოქმნილი თხევადი საკანალიზაციო ნარჩენების მართვის 
რეკომენდაციები. აღნიშნული საკითხები, ასევე საპროექტო არეალში გამოყოფილი სივრცითი 
კატეგორიებისა და მათთან მიმართებაში დაგეგმილი ღონისძიებების შესაძლო ზემოქმედება, ასახული 
უნდა იყოს სკოპინგის განცხადებაში.  ასევე საჭიროა წარმოდგენილ სივრცითი მონაცემებში (Shp ფაილები) 
აისახოს მხოლოდ საპროექტო ტერიტორიის ფარგლებში არსებული მონაცემები.

ზემოაღნიშნულიდან გამომდინარე, სააგენტო სტრატეგიული გარემოსდაცვითი შეფასების სკოპინგის 
დასკვნის მიღების მიზნით ადმინისტრაციულ წარმოებას დაიწყებს აღნიშნული შენიშვნების 
გათვალისწინებით განახლებული დოკუმენტაციის კანონმდებლობის შესაბამისად წარმოდგენის შემდეგ.

